
 Тез ўзгарувчан мода савдо расталарида кийим танлашни осонлаштириш ёки бу одатдан 
абадий қутулиш, ҳар бир кишини ўйлантириб қўйди.  
 Яқин вақтларда пайдо бўлган тез ўзгарувчан мода, ишлаб чиқариш корхоналарини ўз 
кийимларини имкон қадар тезроқ ва кўп миқдорда сотишга интилтиради. Ишлаб чиқариш 
корхоналари деярли ҳар ой, баъзан эса бир неча ҳафтада арзон маҳсулотларни пачкалаб 
кийимларни ишлаб чиқарадилар. Натижада, қимматроқ, сифатли буюмларнинг 
қадрсизланиши кузатилиб, савдо расталарида келган одамлар нима учун бунчалик қиммат 
эканлигини тушунмайдилар. Тез ўзгарувчан  мода шунга ўхшаш моделларни анча арзонроқ 
таклиф қилади. Тез ўзгарувчан  мода экологияга ўз таъсирини кескин сезиларли таъсир 
этмоқда.  

https://meganorm.ru/Index2/1/4294838/4294838971.htm.

 Мода саноати сайёрамизнинг асосий ифлослантирувчиларидан биридир. Кийим 
ишлаб чиқариш йилига экологиянинг бузилишига 10 фоизини ташкил қилади. Чунки 
саноатда чучук сувдан фойдаланиб, сувларининг барча ифлосланишига тўғри келади. Тез 
кийим ишлаб чиқаришда, кўпинча кам ҳақ тўланади ҳамда деярли ноқулай шароитларда 
меҳнат қилинади.   
 Тез ўзгарувчан моданинг асосий мақсади маҳсулотларни иложи борича тезроқ 
ишлаб чиқариш ҳамда истеъмолчилар сотиб олишларига эришишдир. Одатда, бир мавсум 
учун сотиб олинадиган кийим-кечаклар, кейинчалик ташлаб юборишга қарши бўлмаган “бир 
марталик” буюмлар ҳисобланади. Тез ўзгарувчан мода сайёрамизнинг энг катта 
ифлослантирувчиларидан бирига айланган, ортиқча ишлаб чиқариш ва истеъмолнинг асосий 
қисмига айланган. 

 

 Тез ўзгарувчан моданинг салбий оқибатларидан бири тўқимачилик саноатида ҳар йили 
132 000 000 тонна кўмир, 6 дан 9 миллиард литргача сув ишлатилади. Тез ўзгарувчан 
моданинг хавф-хатарлари ҳақида яна бир қанча ажойиб фактлар: 

  – одамлар кийим-кечакнинг 60 фоизини сотиб олгандан кейин биринчи йил ичида ташлаб 
юборишади, бу эса кийим ишлаб чиқариш йилига CО2 чиқиндининг 10 фоизини ташкил 
қилади;  

 – ип-газлама полотносидан тайёрланган битта футболка ишлаб чиқариш учун 2700 литр 
сув сарфланади, бу эса инсон ҳаётининг уч йилида истеъмол қиладиган сув миқдорини 
ташкил этади.  Шуни таъкидлаш керакки, енгил саноатда ишлатиладиган бўёқлар ва 
бошқа кимёвий моддалар тупроққа кириб уни ифлослантиради; 

 – тез ўзгарувчан модада асосан тикувчилик буюмлари ип-газлама ҳамда полиэстер 
матоларидан ишлаб чиқарилади.  

Бу матоларининг табиатда парчаланиши тахминан 200 йилни ташкил этади. Ҳар сафар 
синтетик кийимларни ювганимизда, ушбу кийимлардан микроскопик пластик толалар 
ювилади, махсус тозалаш тизимлари уларни ушлай олмайди, натижада дунё океанига 
тушади. Дунё океанларидаги барча микропластмассаларнинг учдан биридан кўпроғи 
синтетик тўқимачиликдан келади. Шунингдек, вискоза, нейлон, акрил, спандекс ёки сунъий 
мўйна матоларидан ишлаб чиқарилган кийинган кийимларни ташлаб юборилганда ёки 
ювилганда майда пластик зарраларини чиқади, уларнинг парчаланиб кетиши учун сезиларли 
даражада ва узоқроқ давом этади. Бу 200 йил ёки ундан кўп бўлиши мумкин. Аммо пахта - 6 
ой, жун - 1 йил, жун - 5 йилгача, ҳақиқий тери - 50 - 80 йил вақт лозим.  
 Ҳар йили катта миқдорда баррел хом нефт дунёдаги энг машҳур материал полиестерни 
ишлаб чиқариш учун ишлатилади. Тез ўзгарувчан мода чакана савдосида ишлатиладиган 
матоларнинг деярли ярми нефт-кимёдан ишлаб чиқарилмоқда (нефт қайта тикланмайдиган 
табиий ресурс ҳисобланади). 
 Биологларнинг фикрича, Шимолий Атлантикадаги балиқларнинг 73 фоизининг 
ошқозонида микропластмассалар топилган. Буларнинг ҳаммаси балиқ истеъмол қиладиган 
одам организмига салбий таъсир этади. 
 Тез ўзгарувчан мода маҳсулотлари сайёрамизни сезиларли ифлослантирмоқда. Кийим-
кечакларни онгли равишда истеъмол қилиш, қайта ишлашга юбориш ҳамда қайта ишлаш 
товарларнинг экологик тозалиги ва эстетик ахлоқийлиги, оқилона истеъмол заруратидир. 
 

  
 

Бугунги кунда мода тенденциядан хабардор бўлиш одамлар учун жуда муҳим 
ҳисобланади. Онгли мода сайёрамиз, табиат ва одамларга ғамхўрлик қилишдир. Идеал 
ҳолда, дизайнер ва кийим-кечак компаниялари мато яратишдан тортиб то маҳсулотни 
утилизация қилишгача бўлган ишлаб чиқариш ва истеъмол қилишнинг барча босқичларини 

ўз зиммаларига олишлари керак. Ҳеч қандай босқичда сайёра экотизимига зарар 
етказилмаслиги керак. Аммо ҳақиқат бошқача - юқоридаги статистикани кўрдингизБу ҳар 
биримиз атроф-муҳит муаммоларига жиддий қарашимизни талаб қилади, чунки ҳар биримиз 
тикувчилик буюмлари истеъмолчиларимиз ва бу нарсаларни сотиб олиш орқали биз тез 
ўзгарувчан модани қўллаб-қувватлаймиз ҳамда замонавий кийим ва тез ўзгарувчан модадан 
воз кеча олмаймиз. 

Экологик тоза табиий материалларни танлаш, осонлик билан қайта ишланиши мумкин 
бўлган материаллардан фойдаланиш, чиқиндиларни қайта ишлашга ғамхўрлик қилиш, 
хавфсиз бўёқлардан фойдаланиш, экологик хавфсизликни тарғиб қилиш, одамларни табиат 
ва сайёрамизга ғамхўрлик қилишга чақириш, чиқиндисиз бичиш, шаффоф меҳнатни ташкил 
этиш, адолатли иш ҳақи билан ишчиларни таъминлаш, турли усуллар билан кийимнинг 
хизмат қилиш муддатини узайтириб фойдаланиш, транспорт харажатларини камайтириш 
учун маҳаллий ресурсларни танлаш истеъмолчиларнинг эътиборини онгли модага жалб 
қилиш енгил саноат муаммоларини бартараф этади.  

Онгли ёки секин ўзгарувчан мода бир неча йиллардан бери трендда. "Апсайклинг" 
бугунги кунда кўплаб мамлакатларда машҳур бўлиб, ишлатилган кийимларни қайта ишлов 
бериб, замонавий кийим намуналарини яратиш. Апсайклинг жараённи кенгайтириш учун 
кўп куч сарфлашингиз керак, замонавий мода йўналиши асосида апплекациялар, нақшлар 
қўшиб, эски нарсаларга янги ҳаёт билан таъминлаш лозим. 

Совет давридаги таниқли мода журналларидан фойдаланиб, эски кийим-кечаклардан 
болалар учун кийимлар, ёстиқ жилдлари, юмшоқ қўғирчоқлар яратилган. Ҳозирги вақтда бу 
фикрлар жуда қизиқ. Барқарор мода истеъмолчиларни гардеробида бўлган кийимларни 
кийишга мажбур қилмайди, кийимнинг ташқи кўринишига ўзгариш киритиб, атроф-муҳитга 
ҳам ижтимоий, ҳам экологик жиҳатдан катта ўзгаришлар кириш мумкин. 
 Ташқи кўринишни ўзгариб, экологияни асраш учун камроқ кийимларни сотиб олишга 
ҳаракат қилиш, гардеробда мавжуд бўлган кийимларнинг барчасини бир-бирига 
уйғунлаштириб фойдаланиш керак. Эндиликда арзон тикув буюмлардан кўра, юқори 
сифатли ва қимматроқ нарсаларни олиш яхшироқдир. Биз кўпинча кийимларни импулс 
билан сотиб оламиз, шунинг учун ҳар йили миллион тонна кийим-кечак чиқиндихонага 
тушади ва дунёдаги тўқимачилик чиқиндилари миқдорини оширади.  

Иложи бўлса, синтетика, полиестер каби нефтга асосланган материаллар ва аслида 
пластмасса бўлган нейлонни сотиб олишдан сақланинг. Ҳар сафар бу матолар ювилганда, 
улар минглаб микротолаларни йўқотади, бу эса дарёлар ва океанларни ифлослантиради. 
 Ижодий тарзда янгиланган битта кийим сайёрани қутқара олмайди, лекин у бошқа уч 
кишини ўз кийимларига янги ҳаёт бахш этишига илҳомлантириши мумкин. Тантанали 
маросимларда кийиладиган кийимларини харид қилмай, уларни ижарага олиш маъқулроқ, 
чунки мода ўзгарувчан. Кийимларнинг хизмат муддатини узайтириш мақсадида сифатли 
ювиш воситаларидан фойдаланиш керак. 

Енгил саноат аллақачон барқарор модани қўллаб-қувватловчи кўплаб таниқли 
дизайнерлар, моделлар ва таниқли шахслар билан фахрланади. Тез ўзгарувчан моданинг 
юксалиши ижтимоий тармоқлар ва машҳур ёки таъсир қилувчи маданият билан узвий 
боғлиқ. Тез ўзгарувчан мода ишлаб чиқарувчилари ижтимоий тармоқлардаги издошларнинг 
маълум бир тасвирга муносабатини кузатадилар. Агар издошлар буни яхши кўрсалар, тезкор 
мода брендлари бир неча ҳафта ичида истеъмолчиларга услубни етказиш учун фойга 
қилишади. Бироқ, атроф-муҳитнинг ифлосланиши глобал муаммоси бутун инсоният уни ҳал 
қилиш учун бирлашмагунча мавжуд бўлади. 
 Кўпчилик тез ўзгарувчан моданинг салбий таъсирини таъкидлаган бўлса-да, ундан 
бизнинг турмуш тарзимиз учун фойдаланмоқда. Тез ўзгарувчан моданинг зарарли таъсирини 
юмшатиш учун камроқ, сифатли кийим сотиб олишимиз, кийимни бир мавсумдан кўпроқ 
вақт кийиб фойдаланишимиз лозим. 

 Ҳар бир инсон улуғвор ва гўзал сайёрамиз экологиясини асраб-авайлашга ўзимизнинг 
салмоқли ҳиссамизни қўшсак, табиатни онгли асраб, фарзандлар, неваралар, чеваралари-
мизга қолдирамиз. Инсоният табиатга ғамхўр бўлса, табиат ҳам шундай жавоб беради. 

